
Trà le sponde
Trà le sponde u fiume corre
È nunda nun lu pianterà
In l’omu ci hè odiu è amore
È nimu nun li straccerà

Cusì hè lu nostru passu
D’omi arritti par luttà
Senza timore senza fracassu
Di forza chì ùn si pò parà

A muvra corre à lu veranu
Ascosa da li monti cari
Un manghja più dentru à la manu
Ferita da ricordi amari

Cusì lu corsu sterminatu
Di ripressione è da la guerre
Culunizatu è spugliatu
S’arrampicheghja à la so terra

L’acellu canta la so vita
È ancu pienghje li so guai
Ma per ellu mai finita
Hè la so lotta di libertai

Cusì sempre la mio nazione
Hà mughjatu ciò ch’ella stanta
Oghje di vita hè testimone
Chì u populu sempre canta
Libertà.

